
V E N D I M

PËR ZGJEDHJEN E ZËVENDËSKRYETARIT TË 
KOMISIONIT QENDROR TË ZGJEDHJEVE
Komisioni Qendror i Zgjedhjeve, në mbledhjen e datës 02.06.2017, me pjesëmarrjen e:

Klement
ZGURI -

Kryetar

Hysen

OSMANAJ-

Anëtar
Bledar

SKËNDERI-

Anëtar

Denar 

BIBA-


Anëtar

Edlira

JORGAQI -

Anëtare

Gëzim

VELESHNJA -

Anëtar

Vera

SHTJEFNI-

Anëtare
shqyrtoi çështjen me:

OBJEKT: 
Zgjedhja e Zëvendëskryetarit të Komisionit Qendror të Zgjedhjeve.
BAZA LIGJORE: 
Neni 16, pika 1 dhe 2, neni 23, pika 1, germa a, të ligjit 10019 datë 29.12.2008 “Kodi Zgjedhor i Republikës së Shqipërisë”, i ndryshuar nenit 3, pika 3 të ligjit i ligjit 44/2015 “Kodi Procedurave Administrative”, neni 32, i “Rregullores për organizimin dhe funksionimin Komisionit Qendror të Zgjedhjeve”, miratuar me vendimin e KQZ-së nr. 95, datë 08.04.2015. 

VËREN
Me shkresën nr. 3586, datë 31.05.2017 z. Hysen Osmanaj me detyrë Zëvendëskryetar i Komisionit Qendror të Zgjedhjeve ka dhënë dorëheqjen nga detyra. 

Si rezultat i vakancës së krijuar për pozicionin e Zëvendëskryetarit, Komisioni  Qendror i Zgjedhjeve  në mbështetje të nenit 16 të Kodit Zgjedhor duhet të zgjedh zëvendëskryetarin e KQZ-së.

Kuvendi i Republikës së Shqipërisë me vendimin nr.78/2017, datë 22.05.2017, në mbështetje të nenit 15, dhe 19 të Kodit Zgjedhor, vendosi të zgjedh Kryetar të Komisionit Qendror të Zgjedhjeve Z. Klement Zguri.

Referuar nenit 16, pika 1 të Kodit Zgjedhor, KQZ zgjedh si zëvendëskryetar të tij një nga dy anëtarët e zgjedhur mbi bazën e propozimit të partisë më të madhe të opozitës parlamentare. 

Kodi Zgjedhor në Pjesën II, Kreu I, me titull “Institucionet për përgatitjen dhe administrimin e zgjedhjeve” ka parashikuar rregullat për përbërjen dhe mënyrën e zgjedhjeve së komisioneve zgjedhore. Nëpërmjet dispozitave të Kodit Zgjedhor, parimi bazë i përbërjes së Komisioneve zgjedhore është parimi i balancës së përfaqësimit ndërmjet partive të mazhorancës dhe opozitës parlamentare. 

Z. Bledar Skënderaj, dhe Z Denar Biba, me vendim tw Kuvendit, janë zgjedhur anëtar të KQZ-së.
KQZ duhet të zhvilloj votimin, sipas procedurave të përcaktuara në nenin 16, pika 2 të  Kodit Zgjedhor dhe nenit 32 të “Rregullores për Organizimin dhe Funksionimin e Komisionit Qendror të Zgjedhjeve” miratuar me vendimin nr. 95, datë 08.04.2015.

KQZ me vendim të ndërmjetëm miratoi fletën e votimit, ku janë shënuar emrat e anëtarëve të KQZ-së, Z. Bledar Skënderaj, Z. Denar Biba, të cilët renditen në fletën e votimit sipas rendit alfabetik të emrit të tyre.

Në përfundim të procedurës, anëtari që merr 5 vota në raundin e parë zgjidhet zëvendëskryetar i KQZ-së. Nëse asnjë prej kandidatëve nuk merr shumicën e cilësuar 5 vota, zhvillohet një raund i dytë,  Anëtari që merr më shumë vota në raundin e dytë zgjidhet zëvendëskryetar i KQZ-së.
Në mbledhjen e datës 2.6.2017, u zhvilluar votimi për zgjedhjen e zëvendëskryetarit të KQZ-së dhe nga votimi në raundin e parë rezultoi se z. Denar Biba mori 7 (shtatë) vota, dhe z. Bledar Skënderi nuk mori asnjë votë.
PËR KËTË ARSYE
Neni 16, pika 1 dhe 2, neni 23, pika 1, germa a, të ligjit 10019 datë 29.12.2008 “Kodi Zgjedhor i Republikës së Shqipërisë”, i ndryshuar nenit 3, pika 3 të ligjit i ligjit 44/2015 “Kodi Procedurave Administrative”, neni 32, i “Rregullores për organizimin dhe funksionimin Komisionit Qendror të Zgjedhjeve”, miratuar me vendimin e KQZ-së nr. 95, datë 08.04.2015.
V E N D 0 S I
1. Të zgjedhë  z. Denar Biba, Zëvendëskryetar të Komisionit Qendror të Zgjedhjeve.
2. Ky vendim hyn në fuqi menjëherë.

